
MAHALLIY BUDJET DAROMADLAR 
BAZASINI BAHOLASH SAMARADORLIGINI 
TAKOMILLASHTIRISH

Isoqov Zafarjon Zokirjonovich
Is’hoqxon Ibrat nomidagi Namangan davlat chet tillari instituti
Turizm va tarjima kafedrasi dotsenti v.v.b, PhD
Email: zafarjon.isoqov.84@mail.ru

Annotatsiya. Mazkur ilmiy maqolada mahalliy budjet daromadlar bazasini baholashning nazariy-uslubiy asoslari tahlil 
qilinib, amaldagi baholash mexanizmlarining samaradorligi o‘rganilgan. Tadqiqot davomida mahalliy budjet daromadlarining 
shakllanish manbalari, soliq va nosoliq tushumlarning hududiy rivojlanishga ta’siri hamda baholash tizimidagi muammolar 
aniqlangan. Shuningdek, mahalliy budjet daromadlar bazasini baholash samaradorligini oshirishga qaratilgan ilmiy-
amaliy takliflar ishlab chiqilgan.

Kalit soʻzlar: mahalliy budjet, mahalliy budjetni rejalashtirish, mahalliy soliqlar, daromad bazalari, daromad siyosati, davlat 
budjeti, hududlar moliyasi, mahalliy boshqaruv organlari, budjetlararo munosabatlar, yuridik shaxslar, jismoniy shaxslar, 
majburiy to‘lovlar, soliq stavkalari, soliq tizimi, soliq siyosati, soliqli daromadlar.
Abstract. This scientific article analyzes the theoretical and methodological foundations of assessing the local budget 
revenue base and studies the effectiveness of existing assessment mechanisms. During the study, the sources of 
formation of local budget revenues, the impact of tax and non-tax revenues on regional development, and problems in the 
assessment system were identified. Also, scientific and practical proposals were developed to improve the effectiveness 
of assessing the local budget revenue base.

Key words: local budget, local budget planning, local taxes, revenue bases, revenue policy, state budget, regional finance, 
local government bodies, inter-budget relations, legal entities, individuals, mandatory payments, tax rates, tax system, tax 
policy, taxable income.
Аннотация. В данной научной статье анализируются теоретические и методологические основы оценки доходной 
базы местного бюджета и изучается эффективность существующих механизмов оценки. В ходе исследования 
были выявлены источники формирования доходов местного бюджета, влияние налоговых и неналоговых 
поступлений на региональное развитие, а также проблемы в системе оценки. Кроме того, были разработаны 
научно-практические предложения по повышению эффективности оценки доходной базы местного бюджета.

Ключевые слова: местный бюджет, планирование местного бюджета, местные налоги, налоговая база, налоговая 
политика, государственный бюджет, региональные финансы, органы местного самоуправления, межбюджетные 
отношения, юридические лица, физические лица, обязательные платежи, налоговые ставки, налоговая система, 
налоговая политика, налогооблагаемый доход.

K I R I S H
Davlat budjeti va mahalliy budjetlar iqtisodiy tizimning ajralmas qismi bo‘lib, davlatning iqtisodiy siyosatini 

amalga oshirishda muhim rol o‘ynaydi.
O‘zbekiston Respublikasida davlat budjeti va mahalliy budjetlarning samarali boshqarilishi mamlakatning 

barqaror iqtisodiy rivojlanishini ta’minlash uchun zarurdir. Davlat budjeti davlatning asosiy ehtiyojlarini 
moliyalashtiradi, mahalliy budjetlar esa hududiy rivojlanishni qo‘llab-quvvatlaydi. Budjet tizimi davlatning 
iqtisodiy barqarorligini ta’minlash, ijtimoiy soha, infratuzilma, ta’lim va sog‘liqni saqlash kabi sohalarda 
muhim vazifalarni bajarishga imkon beradi. O‘zbekiston Respublikasi mustaqillikka erishganidan keyin budjet 
tizimida ko‘plab islohotlar amalga oshirildi. Davlat budjeti va mahalliy budjetlar tizimining samaradorligini 
oshirish, moliyaviy boshqaruvni yaxshilash, budjet tizimining shaffofligini ta’minlash kabi maqsadlar har yili 
belgilangan moliyaviy rejalarga asoslanadi. Shu bilan birga, mahalliy budjetlarning moliyaviy mustaqilligi va 
uning hududiy iqtisodiyotga ta’siri o‘rganilishi kerak bo‘lgan muhim masalalardan biridir. Mazkur tadqiqotning 

maqsadi O‘zbekiston Respublikasi davlat budjeti va mahalliy budjetlar tizimini tahlil qilish, uning samaradorligini 
oshirish va mahalliy budjetlarning moliyaviy mustaqilligini kuchaytirish bo‘yicha ilmiy asoslangan tavsiyalar 
ishlab chiqishdir. Tadqiqotda davlat va mahalliy budjetlarning o‘zaro aloqalari, ularning funksiyalari va iqtisodiy 
barqarorlikka ta’siri tahlil qilinadi. Maqola, shu bilan birga, budjet boshqaruvining mavjud muammolarini 
yoritishga va ularni bartaraf etish uchun takliflar ishlab chiqishga qaratilgan.

M A V Z U G A  O I D  A D A B I Y O T L A R  S H A R H I
Mahalliy budjetlar tizimi bo‘yicha olib borilgan ilmiy tadqiqotlar asosan ularning iqtisodiyotdagi roli, boshqaruv 

mexanizmlari va moliyaviy mustaqillik masalalariga qaratilgan. Mahalliy budjetlarning moliyaviy resurslari 
cheklanganligi, ularning daromad bazasini mustahkamlash zarurligi ko‘plab tadqiqotlarda ta’kidlangan.

O‘zbekistonning mahalliy budjet tizimining rivojlanishi, uning iqtisodiy barqarorlikka ta’siri va moliyaviy 
mustaqillik masalalarini o‘rgangan olimlar qatorida F. Saidov davlat va mahalliy budjetlarning fiskal siyosatdagi 
roli hamda ularning moliyaviy barqarorligini ta’minlash uchun zarur bo‘lgan chora-tadbirlarni tahlil qilgan. O‘z 
navbatida, R. Mansurov fiskal desentralizatsiyaning O‘zbekiston iqtisodiyotiga ta’siri va mahalliy budjetlarning 
samaradorligini oshirish imkoniyatlari haqida tahlillar keltiradi. Ammo bugungi kunda mahalliy budjetlarning 
barqarorligini ta’minlashda eng muhim masalalardan biri sifatida ularning tarkibiga kiruvchi va tartibga soluvchi 
soliq tizimini uyg‘unlashtirish zaruriyati dolzarb ahamiyat kasb etmoqda.

Ingliz olimi Joseph E. Stiglitz “Soliq bazasini baholashdagi aniqlik va shaffoflik davlat moliyasini samarali 
boshqarish va budjet rejalashtirish sifatini oshiradi”, degan fikrni ilgari surgan [1].

Ingliz olimi Anwar Shah “Mahalliy daromadlar bazasini baholashda hududlarning iqtisodiy imkoniyatlari va 
soliq salohiyati e’tiborga olinmasa, budjetlararo tenglashtirish mexanizmlari samarasiz bo‘lib qolishini” isbotlab 
bergan [2].

O‘zbek olimi A. Vahobov tomonidan “Mahalliy budjet daromadlar bazasining to‘g‘ri va xolis baholanishi 
hududlarning moliyaviy mustaqilligini ta’minlashda hal qiluvchi ahamiyat kasb etadi”, deb ta’kidlangan [3].

O‘zbek olimi D. G‘ozibekov tomonidan “Hududlar daromad salohiyatini baholash mexanizmlarining 
takomillashuvi mahalliy budjetlarning barqarorligini oshirishga xizmat qiladi”, deb fikr yuritilgan [4].

O‘zbek olimi Sh. Shodmonov tomonidan ham “Hududlar daromad salohiyatini baholash mexanizmlarining 
takomillashuvi mahalliy budjetlarning barqarorligini oshirishga xizmat qiladi”, degan fikr ilgari surilgan [5].

O‘zbekiston tajribasi uchun ham mahalliy budjetlarning barqarorligini ta’minlashda eng muhim masalalardan 
biri sifatida ularning tarkibiga kiruvchi va tartibga soluvchi soliq tizimini uyg‘unlashtirish, mavjud islohotlarni 
chuqurlashtirish zaruriyati dolzarb ahamiyat kasb etadi.

T A D Q I Q O T  M E T O D O L O G I YA S I
Tadqiqot jarayonida ilmiy va o‘quv-uslubiy adabiyotlar tahlili, qiyosiy tahlil, umumlashtirish, dasturlashtirish 

va raqamlashtirish modellari kabi metodlardan foydalanildi.

T A H L I L  V A  N A T I J A L A R
O‘zbekiston Respublikasi budjet tizimi ikki darajali — davlat budjeti va mahalliy budjetlardan iborat bo‘lib, 

har ikki darajada moliyaviy resurslarni shakllantirish va ulardan foydalanish muhim strategik vazifalarni o‘z ichiga 
oladi. Tahlillar shuni ko‘rsatmoqdaki, so‘nggi yillarda mamlakatda fiskal siyosatning ochiqligi va samaradorligi 
oshmoqda, biroq mahalliy budjetlar darajasida ayrim tizimli muammolar saqlanib qolmoqda (1-jadval).

1-jadval. O‘zbekiston Respublikasining mahalliy budjet daromadlarining 2020-2024-yillardagi dinamikasi tahlili 
[6]

Ko‘rsatkichlar
Yillar (mlrd.so‘m)

2020-y. 2021-y. 2022-y. 2023-y. 2024-y.

Davlat budjeti daromadlari  128 460,0  127 970,0 148 388,0  184 509,0  274 423,0

Mahalliy budjet daromadlari 27 702,9 35 173,0 47 390,3 55 728,9 57 024,7 

Farqi (+;-) -100 757,1 - 92 797,0 -100 997,7 -128 780,1 -217 398,3

Ulushi (%) 21,6 27,5 31,9 30,2 20,8

Tahliliy ma’lumotda 2020–2024-yillar davomida O‘zbekiston Respublikasida davlat va mahalliy budjet 
daromadlarida sezilarli o‘zgarishlar kuzatilganligini ko‘rish mumkin. Jadval ma’lumotlariga ko‘ra, davlat budjeti 
daromadlari 2020-yilda 128 460,0 mlrd so‘mni tashkil etgan bo‘lsa, 2024-yilga kelib 274 423,0 mlrd so‘mga 
yetib, qariyb 2,1 barobar oshgan. Bu o‘sish mamlakat iqtisodiyotining tiklanishi, soliq bazasining kengayishi 
hamda fiskal siyosatning faollashuvi bilan izohlanadi.

Mahalliy budjet daromadlari ham tahlil davrida barqaror o‘sish tendensiyasini namoyon etgan. Xususan, 
2020-yilda 27 702,9 mlrd so‘m bo‘lgan mahalliy budjet daromadlari 2024-yilda 57 024,7 mlrd so‘mga yetib, 2 
martadan ortiq oshgan. Bu hududlarning moliyaviy salohiyati mustahkamlanayotganidan dalolat beradi.

Shu bilan birga, davlat va mahalliy budjet daromadlari o‘rtasidagi farq barcha yillarda manfiy bo‘lib 
qolmoqda. 2020-yilda bu farq –100 757,1 mlrd so‘mni tashkil etgan bo‘lsa, 2024-yilda –217 398,3 mlrd so‘mga 
yetgan. 

Mahalliy budjet daromadlarining davlat budjeti daromadlaridagi ulushi 2020-yildagi 21,6 foizdan 2022-yilda 
31,9 foizgacha oshgan. Bu davrda fiskal markazsizlashtirish siyosati ijobiy natija berganini ko‘rish mumkin. 
Biroq 2023–2024-yillarda mazkur ko‘rsatkich mos ravishda 30,2 foiz va 20,8 foizga pasaygan. Ushbu pasayish 
davlat budjeti daromadlarining juda tez sur’atlarda o‘sishi bilan izohlanadi.

Umuman olganda, 2020–2024-yillarda mahalliy budjet daromadlarining o‘sishi ijobiy baholanadi. Biroq 
ularning davlat budjetidagi ulushining barqaror emasligi hududlar moliyaviy mustaqilligini yanada kuchaytirish, 
mahalliy soliq va yig‘imlar bazasini kengaytirish hamda budjetlararo munosabatlarni takomillashtirish zarurligini 
ko‘rsatadi.

Barchamizga ma’lumki, mahalliy budjetning eng muhim, asosiy daromad manbalari bo‘lib mahalliy soliq va 
yig‘imlar hisoblanadi. Ular hozirga qadar mahalliy budjet daromadlarining o‘sishiga qarab mutanosib ravishda 
shakllantirilib, takomillashtirilmoqda. Agarda respublikamizning bozor munosabatlariga o‘tishi bilan bog‘liq 
turli sohalarda amalga oshirilgan va davom ettirilayotgan islohotlariga nazar tashlaydigan bo‘lsak, mahalliy 
budjetning mavqeyini oshirish borasidagi chora-tadbirlarning aniq yo‘nalishi mahalliy budjetning daromad 
manbayini mustahkamlashga qaratilgan.

X U L O S A  V A  T A K L I F L A R
Olib borilgan ilmiy-tahliliy tadqiqotlar natijalari shuni ko‘rsatadiki, O‘zbekiston Respublikasida mahalliy 

budjet daromadlar bazasini shakllantirish va baholash jarayonida so‘nggi yillarda muayyan ijobiy siljishlar 
kuzatilyapti. 2020–2024-yillar davomida mahalliy budjet daromadlari hajmining o‘sishi hududlarning moliyaviy 
salohiyati mustahkamlanib borayotganidan dalolat beradi. Biroq mahalliy budjet daromadlarining davlat budjeti 
daromadlaridagi ulushining beqarorligi hamda budjetlararo farqning ortib borishi hududiy moliyaviy mustaqillik 
darajasi pastligicha qolayotganini ko‘rsatadi.

Tahlillar shuni aniqladiki, mahalliy budjet daromadlar bazasini baholashda mavjud uslublar ko‘proq 
an’anaviy yondashuvlarga asoslangan bo‘lib, hududlarning real iqtisodiy salohiyati, soliq to‘lovchilar bazasi, 
yashirin iqtisodiyot ko‘lami va raqamli ma’lumotlar imkoniyatlari to‘liq inobatga olinmayapti. Natijada ayrim 
hududlarda daromadlar salohiyati past baholanib, budjet rejalashtirishda samarasizliklar yuzaga kelmoqda.

Umuman olganda, mahalliy budjet daromadlar bazasini baholash samaradorligini oshirish mamlakatda 
fiskal markazsizlashtirish jarayonlarini chuqurlashtirish, hududlarning iqtisodiy faolligini rag‘batlantirish va 
barqaror hududiy rivojlanishni ta’minlashning muhim omili hisoblanadi.

Mahalliy budjet daromadlar bazasini baholash samaradorligini takomillashtirish maqsadida quyidagi ilmiy-
amaliy takliflarni ilgari surish maqsadga muvofiqdir:

•	 mahalliy budjet daromadlarini baholashning zamonaviy metodologiyasini joriy etish maqsadida 
hududlarning iqtisodiy rivojlanish darajasi, soliq salohiyati, demografik omillar va infratuzilma holatini kompleks 
baholovchi ko‘rsatkichlar tizimini ishlab chiqish zarur. Bunda makro va mikro darajadagi iqtisodiy indikatorlardan 
keng foydalanish maqsadga muvofiq;

•	 raqamli texnologiyalar asosida daromadlar bazasini aniqlash mexanizmini kuchaytirish maqsadida 
soliq organlari, statistika va kadastr ma’lumotlar bazalarini integratsiyalash orqali mahalliy daromad manbalarini 
aniqlash va prognozlashning aniqligini oshirish lozim. Bu yashirin iqtisodiyot ulushini qisqartirishga xizmat 
qiladi;

•	 mahalliy soliqlar va yig‘imlarning rolini oshirish maqsadida mahalliy ahamiyatga ega soliqlar bo‘yicha 
stavkalarni hududlarning ijtimoiy-iqtisodiy xususiyatlaridan kelib chiqib moslashuvchan belgilash, shuningdek, 
ularning tushumlarini to‘liq mahalliy budjetda qoldirish amaliyotini kengaytirish taklif etiladi;

•	 budjetlararo munosabatlarni takomillashtirish maqsadida transferlar taqsimotida hududlarning 
real daromad salohiyatini inobatga oluvchi shaffof va adolatli mexanizmlarni joriy etish lozim. Bu mahalliy 
budjetlarning markaziy budjetga qaramligini bosqichma-bosqich kamaytiradi;



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

YA S H I L  I Q T I S O D I Y O T  VA  TA R A Q Q I Y O T

https://yashil-iqtisodiyot-taraqqiyot.uz 59

2026-yil, yanvar. № 1-son.

•	 hududiy moliyaviy rag‘batlantirish tizimini joriy etish maqsadida mahalliy budjet daromadlarini oshirish 
bo‘yicha yuqori natijalarga erishgan hududlarni qo‘shimcha moliyaviy resurslar yoki soliq imtiyozlari bilan 
rag‘batlantirish samarali mexanizm bo‘lib xizmat qiladi;

•	 mahalliy moliya boshqaruvi kadrlarining malakasini oshirish maqsadida mahalliy budjet daromadlarini 
rejalashtirish va baholash bilan shug‘ullanuvchi mutaxassislar uchun doimiy o‘quv dasturlari va malaka oshirish 
kurslarini tashkil etish zarur.

